
Ilmota sinun lapsen poissaolon koulun e-palvelussa 
Skola24 
Kunnaliset koulut käyttävät e-palvelua Skola24. Skola24:ssa sie saatat ilmottaa poissaoloa, hakea 
vappaa, kattoa sjeemaa ja nähhä poissaoloa niiltä lapsilta kelle sie olet huoltaja. 

Tehe poissaolo ilmotuksen 

On olemassa kaks keinoa sulla huoltajana ette käyttää Skola24 – joko vebbilukijan kautta 
daatturissa/lukuplatassa/mubiilissa eli apissa Unikum Familj. Kun sie piät vain tehhä poissaolo 
ilmotuksen se on helppoin ette käyttää appia Unikum Familj. Sinun informasjuuni viethään 
auttomaattisesti muihin systeemhiin, esimerkiks Tempus, mitä sie käytät jos lapsi kulkee vapa-
aijankoissa. Älä unhouta ette tehhä poissaolo ilmotuksen joka päivä kun sinun lapsi on kotona. 

Lissää maholisuuksia e-palvelussa Skola24 

E-palvelula Skola24 on monta maholisuuksia paitti poissaolo ilmotus. Siinä sie saatat tehhä 
muutoksia, hakea etukätheen vappaa, nähhä sjeemaa ja poissaoloa pitemältä aijalta. Sie huoltajana 
lokkaat sisäle daatturila/lukuplatala eli mubiilila sivula: www.umea.se/skolportal. Sie käytät sinun e-
lekitimasjuunia ette lokata sisäle. Jos sie jostaki syystä et saata käyttää BankID:tä, ota yhteyttä 
koulun administrasjuunin kans. 

Jos sinun meiliosote eli mubiilinumero puuttuu Skola24:ssa se on tärkeä ette sie uuvistat sinun 
prufiilia ette saa ilmotuksia sinun lapsen poissaoloista koulusta. Sinun prufiilissa sie muutat ja säästät 
sinun kontaktitietoja. 

Sivula www.umea.se/skolportal sie löyvät lissää tietoja koulun e-palveluksesta. Sinun koulu saattaa 
tietysti kans auttaa sinua. 

Apissa Unikum Familj saat informasjuunia koulusta 

Unikum on koulun opetuslaite missä sie huoltajana saat tietoja koulusta, saat yleiskuvan sinun lapsen 
opinoitten kehityksessä ja saatat ilmottaa poissaoloa. Käytä hakusanat ”Unikum Familj” Google 
Play:ssä (Android) eli  App Store:ssa (iOS) eli alla olevaa QR-kootia: 

 
  

 
 
 

Nouva Unikum familj iPhonhiin (iOS)     Nouva Unikum familj Androidhiin 

Jos sie et ole aiemin lokanu sisäle, valitte ”Andra sätt att logga in” ja sitte ”Umeå kommun för 
vårdnadshavare”. Unikum Familj on ruottiks ja engelskaks.  
Lissää tietoja: YouTube - Unikum familj 

http://www.umea.se/skolportal
https://umea.se/skolportal
https://play.google.com/store/apps/details?id=com.unikumfamilj&hl=sv
https://play.google.com/store/apps/details?id=com.unikumfamilj&hl=sv
https://apps.apple.com/us/app/unikum-familj/id1277071936
https://apps.apple.com/us/app/unikum-familj/id1277071936
https://www.youtube.com/watch?v=CNMNJcgM1nY
https://www.youtube.com/watch?v=CNMNJcgM1nY

